ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	Ձեր 17.09.2025թ. N ԱԹ//26280-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է 2025թ. պետական բյուջեով նախատեսված 1068 ծրագրի «12002. Երեխայի ծննդյան միանվագ նպաստ» միջոցառումից միջծրագրային վերաբաշխման միջոցով 39.5 մլն դրամ հատկացնել 1141 ծրագրի «12008. Անհայտ բացակայող կամ մահացած ճանաչված զինծառայողների ծնողներին մինչև երեք տարեկան երեխայի խնամքի կազմակերպման համար պետական աջակցության տրամադրում» միջոցառմանը:
Նախագծով առաջարկվող վերաբաշխումների վերաբերյալ հայտնում ենք, որ բովանդակային առումով առաջարկություններ չունենք։
Հարկ է նշել սակայն, որ ՀՀ աշխատանքի և սոցիալական հարցերի նախարարության կողմից ՀՀ ֆինանսների նախարարությանը ներկայացված 2026թ.-ի բյուջետային հայտում «1141. Երեխաների հիմնահարցեր» ծրագրի «12008. Անհայտ բացակայող կամ մահացած ճանաչված զինծառայողների ծնողներին մինչև երեք տարեկան երեխայի խնամքի կազմակերպման համար պետական աջակցության տրամադրում» միջոցառման իրականացման համար նույնպես առաջարկվել է 100 շահառուի համար 124.8 մլն դրամի չափով աջակցության գումար, որն ամբողջությամբ բավարարվել է և 25.09.25թ.-ին կայացած ՀՀ կառավարության նիստում «Հայաստանի Հանրապետության 2026 թվականի պետական բյուջեի մասին» ՀՀ օրենքի նախագիծը հավանության է արժանացել։
Ներկայացված Նախագծով նախատեսվում է մինչև տարվա ավարտ ծրագրի շահառուների թիվը հասցնել 168-ի (ներառյալ անցողիկ պարտավորությունները), այն դեպքում, երբ 2026 թվականին բյուջետավորվել է ընդամենը 100 շահառուի համար ֆինանսական միջոցներ, ինչի արդյունքում շահառուների փաստացի և բյուջետավորված (կանխատեսվող) թվաքանակները համադրելի չեն լինի: 
Հաշվի առնելով վերոգրյալը՝ առաջարկում ենք հիմնավորման մեջ ներկայացնել համապատասխան պարզաբանումներ և փաստարկներ այն մասին, որ միջոցառման մասով առաջիկա բյուջետային տարում լրացուցիչ ֆինանսական միջոցների հատկացման անհրաժեշտություն չի առաջանա: Հակառակ պարագայում, առաջարկում ենք հարցին անդրադառնալ 2026 թվականի բյուջետային գործընթացի հաջորդ փուլում՝ համապատասխան չափով այլ՝ ոչ առաջնահերթ ծախսեր կրճատելու առաջարկություն ներկայացնելով:

